
ABSTRAK

Kajian ini adalah untuk mengenal pasti kelemahan komunikasi,
meneroka tingkah laku dan aspek kognitif di kalangan murid. Selain
daripada itu juga penyelidikan ini akan memberi penumpuan ke
atas penggunaan Mental Hygiene sebagai landasan utama untuk
merungkai permasalahan-permasalahan yang dihadapi oleh kanak-
kanak. Penggunaan drama merupakan salah satu teknik pendidikan
yang melatih kanak-kanak atau murid untuk menulis, berlakon,
mengarah dan apresiasi drama itu sendiri. Hal ini amat penting
untuk perkembangan diri murid kerana ia merupakan simulasi, main
peranan dan menekankan unsur improvisasi yang memerlukan fungsi
kognitif mereka. Drama terapi atau psikodrama adalah model asas
yang direka untuk menggalakkan penyembuhan dan pertumbuhan
melalui penggunaan permainan serta peranan dan interaksi dramatik
sebagai amalan. Teori pendekatan yang telah dilaksanakan dalam
penyelidikan ini merangkumi empat aspek iaitu technic doubling,
speech/storytelling, projective play dan sharing session. Metodologi yang
diaplikasikan dalam penyelidikan ini adalah berbentuk kajian kes
kerana pemilihan kaedah ini akan melihat kerumitan kehidupan
sebenar yang mempengaruhi setiap keputusan murid. Bagi
mengetahui hasil analisis kajian kes, penyelidik telah membuat
pemerhatian yang khusus terhadap lima murid Sekolah Kebangsaan di
Kuala Lumpur dengan menganalisis, mengaplikasikan pengetahuan,
pemikiran dan membuat kesimpulan. Melalui drama terapi ini dapat
mendidik dan membimbing murid untuk berkomunikasi secara sedar
yang menckankan unsur-unsur seperti kelakuan, kesan emosi dan
pemikiran yang lebih terbuka. Kajian dan aktiviti yang dilakukan ini

bertujuan untuk mencari permasalahan dan mencari solusi terhadap
permasalahan yang dihadapi oleh murid sama ada dari dalaman atau
luaran murid itu sendiri.

Kata kunci: Mental Hygiene, Drama Terapi, Komunikasi, Tingkah
Laku, Emost

ABSTRACT

This study is to identify communication weaknesses, explore behavior and cognitive
aspects among students. Apart from that, this research will also focus on the use of
Mental Hygiene as the main basis _for unraveling the problems faced by children.

The use of drama is one of the educational techniques that train children or students
to write, act, direct and appreciate the drama itself. This is very important for the
student’s self-development because 1t is a simulation, role playing and emphasizes
the element of improvisation that requires their cognitive function. Drama therapy

or psychodrama is a basic model designed to promote healing and growth through

the use of play and dramatic roles and interactions as practice. “The theory approach

that has been implemented in this research includes four aspects, namely technique
doubling, speech/storytelling, projective play and sharing session. T he methodology

applied in this research is in the form of a case study because the selection of this
method will look at the complexity of real life that affects the decisions of each

student. In order to find out the results of the case study analysis, the researcher
has made specific observations on_fiwe students by analyzing, applying knowledge,

thinking and drawing conclusions. Through this drama therapy can educate
and guide students to communicate consciously that emphasizes elements such as
behavior; emotional effects and more open-minded thinking. The study and activities
carried out are aimed at finding problems and finding solutions to the problems faced
by students, either internally or externally.

Keyword: Mental Hygiene, Drama therapy, Communication, Behaviou,
Emotion

Pengenalan

Kajian ini bertujuan untuk mengenal pasti kelemahan
komunikasi dua hala di antara kanak-kanak & persekitaran.
Selain dari itu, penyelidikan ini juga bertujuan untuk meneroka
perilaku kanak-kanak dalam penyesuaian penerapan drama
terapi dalam membina kesedaran fungsi Mental Hygiene. Menurut

Felix & Bowers (2005), 1a amat menepati kehendak kebersihan
mental, pengetahuan dan kemahiran yang diperlukan untuk
mengurangkan gangguan mental dan mengekalkan kesihatan
mental. Sudah tiba masanya golongan dewasa dan para
ilmuwan memberi perhatian sepenuhnya dan kesedaran
terhadap kepentingan pembentukan kanak-kanak melalui
drama yang diangkat sebagai satu terapi pembentukan
tumbesaran dengan baik. Kajian ini memberi penumpuan ke
atas penggunaan Mental Hygiene sebagai landasan utama yang
dapat merungkai permasalahan-permasalahan yang dihadapi
oleh kanak-kanak. Tegas Jacob Levy Moreno melalui Nobert
(2003), “Psychodrama takes place in an environment where the human
being’s complexities and internalized roles are accepted.”

Di sini dapat dibuktikan bahawa drama merupakan elemen
penting dalam perkembangan tumbesaran kanak-kanak dalam
memahami dan mengeksplorasi dunia peribadi dan dunia
sekeliling. Felix & Bowers (2005) menegaskan berkenaan Mental
Hygiene 1aitu, “Special instruction could be gwen in the normal school or
college in regard to the teaching of mental hygiene in the school. Text books
on psychology could contain a chapter on various subjects pertaining to
mental hygiene, such as recreation & outdoor life.”

Drama sebagai Terapi

Menurut Ani Omar, Mohd Amir Mohd Zahari & Farra
Humairah Mohd (2019), “Drama membawa maksud sebagai
gambaran hidup manusia yang dicipta oleh pengarang melalui
daya imaginasi, fantasi dan juga pengalaman hidupnya dalam
proses sosialisasinya dengan masyarakat.” Drama merupakan
satu aktiviti yang menitikberatkan pembinaan peribadi individu,
penggunaan lima indera, penggunaan imaginasi, penggunaan
bahasa, vokal dan pertuturan, pergerakan tubuh dan yang
paling penting adalah konsentrasi yang diberikan dalam aktiviti
tersebut. Denis Waitley melalui buku Drama dan Teater dalam
Pendidikan tulisan Ani Omar, Mohd Amir Mohd Zahari & Farra
Humairah Mohd (2019), menegaskan “In order to master anything,

you need to understand how it operates.”

Hal ini membuktikan bahawa peranan orang dewasa
terutamanya guru sekolah perlu tahu akan kepentingan drama
dalam mendidik kanak-kanak yang melibatkan tiga aspek
utama seperti kognitif, emotif dan evaluatif. Penjelasan terhadap
ketiga-tiga aspek tersebut adalah kognitif yang menekankan hal
berkenaan pemaknaan. Guru dan murid perlu memberi makna
perkataan untuk memahami setiap idea yang dikemukakan
berdasarkan bahan bacaan, berita, dialog & lakonan. Manakala
dari segi emotif pula menekankan hal-hal berkenaan dengan
emosi iaitu murid perlu berlakon dengan penuh perasaan.
Dan yang terakhir adalah evaluatif yang menekankan proses
penilaian iaitu murid perlu menulis ayat berpandukan lakonan
yang ingin dibawa selain daripada menilai mesej yang
disampaikan melalui persembahan. Ani Omar, Mohd Amir
Mohd Zahari, Farra Humairah Mohd (2019), menyatakan
“Guru selaku seorang yang kreatif mestilah menyedari bahawa
penggunaan drama di dalam bilik darjah lebih merupakan
“bahan untuk kepelbagaian” teknik pengajaran bahasa.”

Secara khususnya, drama merupakan salah satu teknik
pendidikan yang melatih kanak-kanak atau murid untuk
menulis, berlakon, mengarah dan apresiasi drama itu sendiri.
Hal ini amat penting untuk perkembangan diri murid kerana
1a merupakan simulasi, main peranan dan menekankan unsur
improvisasi yang memerlukan fungsi kognitif mereka. Menurut
Nobert Apter (2003), “...explore through the interaction that he/
she creates. T hrough the spontaneity and the creatwity of the child’s games
and his/her initial development, he/she is developing his/her capacity of
adjusting and evolving his/her actions, his/her interactions and roles in order
to optimize hus/her capacity to adapt to his/her reality.”

Mental Hygiene

Mental hygiene merujuk kepada tindakan yang dilakukan bagi
menjaga kesthatan mental setiap individu. (Leggett, 2022).
Hal ini melibatkan keupayaan individu untuk menjaga

kebersihan fikiran, emosi dan keharmonian psikologi. Menurut
Fayad Yasir (2019), “Mental Health s also concerned with the
harmonious development of personality.” Ini membuktikan bahawa,
antara perkara yang tidak kita sedari adalah berkenaan dengan
penyakit mental yang berlaku di luar jangkaan. Penyakit mental
ini sedang berleluasa dan membunuh dalam diam. Ia tidak
jelas kelihatan seperti penyakit-penyakit lain yang hanya boleh
diperiksa secara saintifik. Penyakit mental boleh ditangani
melalui hubungan sesama manusia sejak dari peringkat awal
1aitu dari persekitaran di rumah dan di sekolah. Perkara ini tidak
boleh dipandang remeh kerana kesannya sangat besar terhadap
individu dan masyarakat. Pernyataan Fayad Yasir (2019), juga
menekankan kepentingan Mental Hygiene:

1. In development of desirable personality.
In proper emotional, social and moral development.

3. In seeking proper adjustment as per demands on situation and well-being
socuety.

4. Of an indwidual in seeking goals of life by diverting his energies in_full
capacity for the realization of the goals.

5. In prevention of mental illness.

Jelas di sini, elemen “kebersthan mental” itu sendiri
mempunyai fungsi diselaraskan melalui drama sebagai terapi.
Antara elemennya adalah seperti kesihatan fizikal, kesihatan
intelektual, kesihatan emosi, minat dan kebolehan serta
persekitaran yang baik atau positif. Merujuk Layout Buku
Kesthatan Mental dan Fizikal Malaysia (2012), kesihatan
mental dievaluasikan melalui cara kita berfikir, merasa dan cara
bertindak, cara kita menghadapi masalah dan mengatasinya
serta cara berinteraksi dengan orang lain. Hal ini penting diatasi
kerana komunikasi bukan hanya tertakluk kepada komunikasi
verbal sahaja tetapi komunikasi juga menyentuh hal-hal seperti
rasa dan sentuh. Pihak sekolah khususnya perlu menyediakan
mekanisme-mekanisme atau program pendidikan yang dicipta
bagi memenuhi keperluan dan kehendak manusia.

Penggunaan Drama Sebagai Alat Terapi

Penggunaan drama sebagai alat terapi dalam penyelidikan ini
berhasil untuk membantu murid mengenal pasti kelemahan
serta kekuatan dalam menangani masalah dalam meningkatkan
kesedaran dalam diri murid. Drama sebagai terapi juga mampu
memperlihatkan punca permasalahan yang berlaku dan
juga dapat mencapai matlamat yang ingin dikehendaki oleh
penyelidik. Kajian lepas yang bertajuk Journal of the Therapeutic
yang ditulis oleh Hobbs (1995), keperluan jiwa dan emosi kanak-
kanak perlu dipenuhi melalui bimbingan sosial kerana hal ini
akan membantu memelihara mental hygiene mereka. Kanak-kanak
perlu mendapatkan suasana serta persekitaran diluar rumah dan
sekolah supaya mereka dapat menimba pengalaman baru dan
memanfaatkan alam semula jadi atas bantuan guru atau pekerja
sosial.

Pendekatan drama adalah sejenis terapi yang
menggunakan konsep teater bagi membawa perubahan
kepada murid yang terlibat dengan cara meluahkan
perasaan mereka, berinteraksi dengan orang lain dan
melatih tingkah laku yang sihat serta positif. Pakar drama
terapi David R. Johnson (2019), telah mendefinisikan
kaedah rawatan ini dikenali sebagai drama kreatif untuk
bertujuan psikoterapi bagi menghilangkan gejala integrasi
emosi dan fizikal serta pertumbuhan peribadi. Oleh yang
demikian, penyelidikan ini telah menumpukan kepada
beberapa teknik dan pendekatan yang telah diasaskan
oleh Jacob Moreno dalam perkembangan drama terapi
atau psikodrama. Menurut Jacob Moreno, objektif drama
terapi atau psikodrama adalah model asas yang direka
untuk menggalakkan penyembuhan dan pertumbuhan
melalui penggunaan permainan serta peranan dan interaksi
dramatik sebagai amalan. Teknik yang telah dilaksanakan
dalam penyelidikan ini merangkumi empat aspek 1aitu
technic doubling, speech/storytelling, projective play dan sharing
session. Terdapat tiga tahap penting dalam drama terapi ini
1alah:

1. Pemanasan badan. Hal ini penting bagi memberi keselesaan
kepada murid dan penyelidik dalam membina kepercayaan
dalam hubungan. Dalam aktiviti ini juga akan di aplikasi
theater games untuk menimbulkan suasana yang kondusif.

2. Pelaksanaan: Melalui psikodrama terdapat dua perkara
yang akan dilaksanakan iaitu Technic doubling, Speech/
Storytelling. 'Teknik ini akan memanfaatkan keinginan untuk
menceritakan kisah dan membolehkan mereka membentuk
naratif baru serta menyampaikan mesej kepada orang
lain. Manakala, penceritaan juga dapat digunakan untuk
membina hipotesis dan meneroka pelbagai cara agar
cerita berakhir dengan baik. Dalam teknik ini peserta akan
berada dalam posisi kepemimpinan mengenai watak, situasi
dan resolusi yang membolehkan mereka bekerja dengan
pengalaman. Aktiviti ini dapat dicapai melalui tulisan,
lukisan, gerak dan ekspresi. Pelaksanaan yang kedua adalah
Projective Play. Permainan ini akan berlaku secara projektif,
secara umumnya sesual digunakan untuk kanak-kanak
dalam lingkungan 11 hingga 12 tahun. Selain daripada itu,
permainan ini akan menggunakan atau mengaplikasikan alat
yang sesuai dengan bertujuan untuk menyatakan simbolik
bagi mewakilkan murid mengekspresikan perasaan serta
pengalaman mereka.

3. Perbincangan (sharing session): Perbincangan ini bukan
sekadar maklum balas, tetapi sesi ini bagi memulihkan atau
meneutralkan emosi dan perasaan negatif dalam diri murid.

Metodologi Kajian

Penyelidikan ini merupakan kajian kes yang dilaksanakan di
sebuah Sekolah Kebangsaan yang terletak di Kuala Lumpur.
Sampel kajian ini terdiri daripada lima orang murid tahap dua
yang menghadapi masalah disiplin serta akademik. Penyelidik
memilih responden dalam lingkungan 11 dan 12 tahun
seramal lima orang yang mempunyai kriteria: (1) Murid tahap
dua Sekolah Kebangsaan (i1) Mempunyai masalah dalam

pembelajaran dan sosial (ii1) Bersetuju untuk menjadi responden
dalam penyelidikan. Murid ini telah dipilih berdasarkan
saranan Guru Kanan Hal Ehwal Murid melalui rekod disiplin
serta data-data yang dikumpul melalui guru-guru yang terlibat
secara langsung dengan murid-murid tersebut. Pernyataan
yang ditegaskan oleh Chua Yan Piaw (2011), kajian kes sesuai
dilaksanakan dalam penyelidikan penyelidik dapat mengumpul
data secara terperinci mengenai tingkah laku individu dan
keadaan sosial bagi mengetahui perubahan sosial yang berlaku.
Maka dengan itu, penyelidikan ini menggunakan pendekatan
kajian kes bagi melengkapkan teori yang diaplikasi serta
meningkatkan kefahaman untuk menghuraikan pernyataan
masalah berdasarkan kejadian semula jadi. Menurut Chua
(2019), di alam dunia yang sebenar, banyak perkara tidak
dapat dijelaskan hanya dengan merujuk kepada data numerik
dalam penyelidikan kuantitatif sahaja. Terdapat kes khas yang
memerlukan pemerhatian yang teliti. Selain daripada itu juga,
terdapat banyak unsur seperti emosi, motivasi dan empati yang
berkaitan dengan keadaan semula jadi memerlukan penyelidikan
kualitatif. Oleh yang demikian, metodologi yang digunakan
dalam penyelidikan ini berbentuk kualitatif dengan mengambil
pendekatan kajian kes sebagai reka bentuk kajian.

Pendekatan kajian kes melibatkan pengumpulan maklumat
secara terperinci dan mendalam mengenai tingkah laku
setiap individu tertentu, keadaan sosial atau peristiwa yang
khusus Chua (2011). Bagi mengetahui hasil analisis kajian kes,
penyelidik telah membuat pemerhatian yang khusus terhadap
lima murid Sekolah Kebangsaan di Kuala Lumpur dengan
menganalisis, mengaplikasikan pengetahuan, pemikiran dan
membuat kesimpulan. Kekuatan yang terdapat dalam kajian
kes adalah keupayaan untuk menjalankan siasatan terhadap
satu fenomena yang berlaku di persekitaran responden. Selain
daripada itu, menurut Starman A. B (2013), dalam penulisan
artikel yang bertajuk The Case Study as A Type of Qualitative Research
menyatakan, pandangan subjektif penyelidik terhadap situasi
tertentu memainkan peranan penting dalam hasil kajian kerana

1a menekankan kepada proses hubungan, proses penyiasatan dan
pengalaman subjektif dan makna yang ada dalam diri individu.

Pembolehubah bebas dalam kajian ini 1alah psikodrama iaitu
satu bentuk drama sebagai terapi yang mengenal pasti psikologi
kognitif murid—responden memainkan peranan tertentu yang
telah dipersetujui dalam kumpulan yang dibahagi kepada dua.
Hal ini adalah bagi mengetahui secara jelas masalah yang
berkaitan dengan komunikasi serta perilaku yang dihadapi oleh
murid-murid tersebut. Terdapat penghayatan terhadap proses
ini sehingga murid-murid boleh menjadi alat katarsis untuk
mencapail emosi. Daripada aktiviti yang telah dijalankan,
maklum balas atau perkongsian muncul dalam dua kumpulan
ini dan dengan itu ia dapat menimbulkan matlamat yang

hendak dicapai.

Pembolehubah bersandar ialah mengenal pasti kanak-
kanak yang mengalami tekanan dalam proses pembelajaran,
permintaan yang keterlaluan daripada ibu bapa dan guru,
masalah komunikasi antara murid, faktor persekitaran
yang menyebabkan murid berasa cepat bosan dan letih
di persekitaran sekolah. Hal ini juga yang menjadi punca
berlakunya masalah sosial dikalangan kanak-kanak kerana
mereka tidak berkemampuan untuk mengawal pemikiran yang
diperolehi daripada persekitaran yang negatif.

Kaedah pengumpulan data yang dilakukan secara menemu
bual dengan murid-murid yang terlibat dalam penyelidikan
ini. Temubual adalah satu proses bagi memperolehi maklumat
serta keterangan bagi tujuan penyelidikan dengan cara menyoal
dan menjawab. Hal ini telah melalui proses bersua secara terus
antara penyelidik dan responden dengan menggunakan soalan
kaji selidik yang disediakan. Penggunaan temubual ini berfungsi
sebagai kaedah untuk meneroka dengan lebih mendalam
mengenai permasalahan daripada responden serta mengetahui
perkembangan diri responden di sekolah dan di rumah.
Perkara ini dilakukan pada sesi aktiviti psikodrama. Oleh yang
demikian, penyelidik telah mengklasifikasikan data murid yang

terlibat dalam bentuk jadual. Tujuan klasifikasi jadual data ini
digunakan adalah untuk memperlihatkan statistik responden.

Pada permulaan, penyelidik menggunakan wntake interview
agar penyelidik lebih rapat dengan responden penyelidikan.
Kemudian, ia dimulai dengan aktiviti pemanasan badan,
pelaksanaan aktiviti psikodrama sebagai terapi dan pada
akhirnya sesi perbincangan antara penyelidik dan responden.
Hal in1 bertujuan untuk mengetahui perkembangan responden
apabila selesal melakukan aktiviti psikodrama. Perkara ini adalah
untuk memudahkan penyelidik melihat hasil serta keberkesanan
daripada terapi yang diberikan.

Manakala kaedah pengumpulan data yang kedua adalah
melakukan pemerhatian dengan cara mengamati perilaku.
Melalui cara ini penyelidik melihat dan belajar tentang makna
daripada perilaku mereka. Pemerhatian ini dilakukan dalam sesi
psikodrama itu berlangsung. Analisis data dalam penyelidikan
ini dilaksanakan pada sesi psikodrama dilihat berdasarkan
situasi responden semasa aktiviti dijalankan dan selesai
aktiviti. Hal ini kerana penyelidik telah melihat perkembangan
responden dari masa ke semasa. Data-data yang dianalisis
adalah daripada hasil temubual secara langsung dan data
daripada pemerhatian semasa penyelidikan dijalankan. Oleh
yang demikian, setiap data yang telah diperolehi telah dibahas
pada hasil penyelidikan serta perbincangan bagi mendapatkan
pengesahan untuk melengkapi penyelidikan ini.

Hasil Dapatan Penyelidikan

Setelah  penyelidikan  dilaksanakan, penyelidik dapat
memperolehi data maklumat murid serta mengenal pasti
punca permasalahan yang berlaku di kalangan mereka. Hal ini
diperolehi melalui aktiviti drama terapi yang telah dilaksanakan
selama dua hari di sebuah Sekolah Kebangsaan di Kuala
Lumpur pada 30 dan 31 Mei 2022. Data yang dikumpul ini
untuk melihat keberhasilan drama terapi dalam membantu
murid membina kesedaran mental hygiene. Oleh yang demikian,

data-data yang telah dikumpul melalui pemerhatian, temubual,
aktiviti permainan dan sharing session yang telah diolah oleh
penyelidik dalam bentuk jadual serta analisis bagi memudahkan
penyelidik untuk mengklasifikasikan setiap penganalisisan dan
perbincangan maklumat secara teliti.

No. Nama Kelas Umur Jantina
1 F 5 Nilam 11 Lelaki
2 H 5 Topaz 11 Lelaki
3 A 5 Zamrud 11 Perempuan
4 S 6 Topaz 12 Lelaki
9] I 5 Zamrud 11 Lelaki

Rajah 1: Taburan murid mengikut gender.

Melalui pemerhatian penyelidik terhadap murid F, H, A dan
I kelihatan sangat pemalu pada sesi awal. Mereka merupakan
murid yang agak pasif dan sukar untuk menyesuaikan diri
dengan orang baru. Berbeza pula dengan Murid S yang aktif
dalam menjalani sesi awal hingga akhir. Hal in1 berhasil di
cungkil melalui sesi technic doubling, penyelidik menemu bual
murid F, H, A, I dan S secara langsung dengan menggunakan
soalan kaji selidik yang telah diisi oleh murid yang terlibat.
Penyelidik telah mengemukakan beberapa soalan daripada hasil
soalan kaji selidik dan ini memperlihatkan mereka bersikap
terbuka untuk berkongsi hal peribadi. Ia telah membawa kepada
punca masalah yang dibebani kelima-lima murid tersebut.
Pengungkapan setiap maklumat ini menunjukkan bahawa murid
F, H dan S bersedia membuka ruang kepada dirinya untuk
berinteraksi secara jujur dengan penyelidik. Manakala murid A
dan I tidak memberi tindak balas dalam sesi temubual. Murid
A banyak menggunakan bahasa badan berbanding berbual
secara terus dengan penyelidik. Begitu juga dengan murid I yang
tidak dapat memberi fokus dan kurang berkeyakinan. Murid I
juga tidak dapat melakukan aktiviti kerana ketidak fahamannya
terhadap apa yang dilakukan walaupun telah diberi penjelasan
yang berulang kali.

Berdasarkan temubual yang dilaksanakan, murid F
menceritakan latar belakangnya yang mempunyai tiga emak
dan tiga ayah. Hal ini membuatkan penyelidik berasa keliru
dengan pernyataan yang dikeluarkan oleh murid F. Penyelidik
terus menemu bual secara terperinci situasi itu agar dapat
dianalisis dengan teliti mengikut pendekatan yang digunakan.
Dalam temubual tersebut, murid F menjelaskan bahawa ibu
dan bapa kandungnya telah berpisah dan ibu kandungnya
telah menyerahkan hak penjagaannya kepada ibu angkat.
Sejak kecil murid F dibesarkan oleh keluarga angkat dan tidak
pernah mengenali ayah kandungnya sendiri. Manakala ibu
kandung murid F tidak pernah berhubung setelah menyerahkan
penjagaan mutlak itu kepada keluarga angkat. Murid F juga
mengatakan hubungan keluarga angkat juga mengalami
masalah kecelaruan dalam hubungan. Sehubungan dengan itu,
hal ini telah memberi tekanan emosi kepada murid I dalam
pembelajaran serta sosial di sekolah.

Penekanan ini terjadi akibat penggunaan kata-kata yang
kurang sopan dilontarkan oleh penjaga apabila memarahi
murid F. Akibat sentiasa dilemparkan dengan kata-kata negatif
menjadikan murid F hilang keyakinan diri untuk bergaul serta
lemah dalam berkomunikasi dengan rakan-rakan sebaya dan
guru, kurang tumpuan dalam pembelajaran, sering merasa
tersisih dan kurang motivasi. Perkara yang sama juga dilalui
oleh murid H, sering dimarahi oleh keluarga dengan perkataan
yang negatif dan ini menjadikan motivasi murid H merundum.
Kedua-dua murid ini sering merasa sedih dan tidak mempunyai
semangat untuk belajar akibat penderaan mental apabila berada
di rumah. Oleh sebab itu murid F dan H gembira apabila
berada di sekolah kerana mereka tidak perlu berhadapan
dengan situasi yang tegang untuk tempoh lapan jam sepanjang
sest persekolahan setiap hari. Berdasarkan daripada pernyataan
mereka, penyelidik meramalkan bahawa murid F dan H tidak
mendapat perhatian sepenuhnya daripada keluarga, sering
menjadi bahan untuk melepaskan geram dan masalah sehingga
dua murid in1 menjadi mangsa serta jarang meluangkan masa

bersama keluarga. Manakala, Murid S merupakan seorang yang
talkative dari segi komunikasi dan Ayperactive dari segi kelakuan.
Masalah yang dikesan dari Murid S adalah kurang memberi
tumpuan terhadap sesuatu aktiviti dan cepat merasa bosan.
Murid S juga sukar untuk menerima arahan dan kerap di tegur
kerana tidak boleh duduk di satu tempat dalam jangka masa
yang lama selain dari suka mengganggu rakan lain. Namun,
murid S ini mempunyai banyak idea yang dikongsikan sepanjang
aktiviti dijalankan. Apabila diselidiki, penyelidik mendapati
bahawa murid S menghadapi permasalahan sosial antaranya
tidak dibenarkan bermain di luar rumah dan hanya meluangkan
masa bermain gajet di rumah. Dari pemerhatian, penyelidik
mendapati bahawa murid S ini menginginkan permainan secara
fizikal. Selain dari itu, murid S juga memerlukan perhatian
dan masa dari seorang bapa memandangkan bapanya yang
tidak sithat. Penyelidik memberi tanggapan bahawa murid S
telah menunjukkan tanda-tanda awal seorang pembuli kerana
mempunyai sifat dendam. Hal ini boleh dikawal sekiranya diberi
pantauan secara lanjutan.

Berlainan pula dengan murid A dan murid I yang
tidak mempunyai masalah keluarga tetapi penyelidik dapat
mengenal pasti kelemahan komunikasi dan tingkah laku kesan
daripada kurangnya perbualan dirumah. Hal ini dapat dikesan
apabila murid A dan I tidak mahir dalam menggunakan
perbendaharaan kata dalam komunikasi. Daripada segi tingkah
laku murid A dan I kurang mengamati tugasan yang diberikan
dan ini menyebabkan penumpuan murid A dan I tidak
terkawal. Apabila diselidiki, murid I menyatakan bahawa masa
terluangnya hanya tertumpu kepada permainan gajet, kurang
berkomunikasi dengan ibu bapa di rumah dan kurang membaca
buku. Hal ini dapat memberi impak kepada percakapan
harian, tindak balas atau respons yang lambat dan cepat bosan
terhadap sesuatu aktiviti yang dilakukan. Menurut Gross (1995),
masalah emosi yang dialami oleh kanak-kanak akan kerap kali
mengganggu diri mereka dan menjadikan emosi mereka tidak
stabil. Hal ini yang membebani murid F dalam tumbesarannya.

Melalui pendekatan technic doubling yang dilaksanakan, penyelidik
dapat melihat murid F dan I memerlukan perhatian daripada
keluarga terdekat kerana berdasarkan pemerhatian khusus
terhadap murid F sepanjang sesi ini berlangsung ia agak takut
untuk memulakan komunikasi dan terlampau sensitif. Manakala,
untuk murid I pula, pemahamannya terhadap aktiviti amat
terbatas. Namun begitu, penyelidik memainkan peranan sebagai
pencerita dan pendengar dalam teknik ini agar murid berada
dalam situasi yang kondusif untuk menyampaikan trauma
yang berlaku dalam dirinya. Seperti yang dinyatakan oleh J. L.
Moreno (1987 dalam Khairi, 2020), aktiviti yang diterapkan
dalam psikodrama adalah satu cara untuk mengeksplorasi jiwa
manusia melalui permainan teater dan perbincangan.

Melalui pendekatan speech/story telling yang dilaksanakan
pada hari kedua bengkel ini, memperlihatkan murid F, H dan
S berani tampil ke hadapan untuk bercerita di hadapan rakan
sebaya. Penyelidik telah memberikan satu tugasan dalam
bentuk ayat yang pendek dan setiap murid perlu bercerita
berdasarkan tugasan yang diberikan. Pada sesi ini murid F, H
dan S memperlihatkan keyakinan yang tinggi dalam berinteraksi
dengan bahan yang diberikan walaupun terdapat beberapa
kelemahan dalam membina perbendaharaan kata. Sikap ingin
mencuba murid F, H dan S adalah hasil daripada sesi sebelum
ini telah memperlihatkan keinginan dan kemahuan itu jika
diberi peluang dan perhatian yang sewajarnya. Oleh sebab
itu dalam kajian yang ditulis oleh Vukelich, Christie dan Enz
(2012 dalam Zaniah 2017), telah membuktikan penjaga dan
pendidik perlu memberi peluang kepada kanak-kanak untuk
berkomunikasi. Berbeza pula dengan murid I yang tidak
tahu langsung untuk membina ayat walaupun telah dibantu
oleh rakan-rakan dan penyelidik. Pemahamannya terbatas
terhadap sesuatu situasi untuk bercerita kembali pengalaman-
pengalaman manisnya melalui teknik “memory recall.” Melalui
template buku Kesihatan Mental dan Fizikal (2012), “Kesihatan
mental merujuk kepada cara kita berfikir, merasa dan cara kita
bertindak, cara kita menghadapi masalah dan mengatasinya dan
cara kita berinteraksi dengan orang lain.”

Seterusnya, melalui permainan projective play murid F
berupaya untuk berkomunikasi dengan rakan sebaya serta
mempunyai kreativiti yang tinggi menggunakan alat yang telah
disediakan mengikut tafsiran sendiri. Berdasarkan pemerhatian
penyelidik, murid F seorang yang mampu menerima arahan
dengan baik apabila dijelaskan perkara yang patut dilakukan
dalam sesi ini. Hal ini dapat dibuktikan dalam aktiviti yang
dilaksanakan apabila murid-murid memainkan peranan sebagai
polis dengan menggunakan alat yang diberikan. Murid F
mendapat kebebasan dalam meneroka watak yang dimainkan
melalui imaginasinya tersendiri. Bermain dengan khayalan
adalah satu hal yang menggembirakan kanak-kanak kerana
disinilah bermulanya perkembangan minda dalam menjelaskan
emosl dan perasaan. Manakala murid H sangat responsif’ dalam
melaksanakan aktiviti ini bersama rakan-rakan lain. Walaupun
pada mulanya murid H agak malu berlakon dengan rakan
perempuan tetapi murid H cuba mengatasi perasaan itu dengan
baik. Penyelidik melihat murid-murid ini mampu berinteraksi
secara spontan dengan menggunakan alat yang disediakan serta
memberi kerjasama yang baik dalam kumpulan. Murid H juga
berupaya untuk mengeksplorasi watak yang dipilih mengikut
kemampuan serta keinginan untuk mencuba sesuatu yang baru.
Berbeza dengan murid A yang agak pasif dan pemalu untuk
turut serta dalam lakonan. Hal ini memperlihatkan murid A
tidak mempunyai semangat kerjasama dalam kumpulan serta
kurang memberi respon yang spontan dalam komunikasi. Pada
sesi 1ni juga kelihatan fokus murid S lebih terarah dan dapat
menerima arahan dengan cepat.

Pada sesi yang terakhir iaitu sharing session murid F, H
dan S memberi tindak balas yang positif dan aktif dalam
menyatakan kepuasan dan gembira apabila menjalankan
aktiviti secara berkumpulan. Mereka lebih bersikap terbuka
dalam melontarkan pendapat mengenai setiap aktiviti
yang dijalankan. Murid H ada menyatakan kegembiraan
menyertal program ini kerana dapat berkenalan dengan
rakan-rakan berlainan tahun dan kelas dengan lebih

rapat serta dapat mengenali penyelidik secara dekat.
Murid H pula merasa lega dan gembira dapat meluahkan
emosi dan perasaan yang terpendam selama ini dan memberi
satu semangat baru untuk belajar. Penyelidik juga dapat melihat
perubahan pada ketiga-tiga murid di atas perkembangan asas
kognitif dan sikap terbuka untuk berkongsi masalah bagi
meredakan kekeliruan yang dialami selama ini. Murid A dan
I kurang memberi pandangan serta pendapat dalam sesi ini.
Murid A dan I dilihat agak kurang dari segi perbendaharaan
kata untuk membina ayat dalam komunikasi dan kelihatan
introvert. Hal ini dapat dilihat dari segi ketidaksediaan mereka
untuk bergaul dengan rakan-rakan dari kelas yang berlainan.
Murid I terutamanya, masih tidak dapat memberi tumpuan
sepenuhnya kerana melalui pemerhatian, murid I lebih kepada
mengelamun semasa sesi ini dijalankan.

Secara kesimpulannya, teater adalah cabang pendidikan
yang perlu di ambil berat oleh pihak bertanggungjawab.
Kepentingan-kepentingannya adalah bagi membina karakter
yang kukuh, memulihkan emosi yang stabil, memberi eksplorasi
intelek yang luas dan mendalam, memulihkan kepercayaan
spiritual yang teguh serta kesamarataan sosial yang murni.
Menurut Nobert Apter (2003), “Psychodrama s a therapy of
relationships, where the person can explore and try to reconcile various parts
of lus life (past, present or anticipated).” Melalui bengkel drama yang
telah dijalankan, penyelidik mendapati bahawa aktiviti yang
disediakan ini dapat memberi peluang kepada murid-murid ini
untuk mengalami proses interaksi itu sendiri. Antaranya, dengan
memberi tugasan dan peranan, murid dapat mengembangkan
lagi imaginasi dan memori mereka melalui storytelling (memori
pengalaman lepas dan memori pengalaman yang baharu sahaja
terjadi). Moreno melalui Nobert Apter (2003) menegaskan
kepentingan drama adalah “Ways of helping that are intimately
connected with how he percewed the human being”

Hasil Perbincangan

Secara keseluruhan hasil dapatan, penyelidikan ini telah
menunjukkan tiga orang murid daripada Sekolah di Kuala
Lumpur memperlihatkan pencapaian yang positif, manakala
dua murid lain memperlihatkan pencapaian yang sederhana.
Pencapaian positif dapat diperlihatkan melalui murid F, H dan S
yang berhasil merumuskan bahawa program ini sangat memberi
impak besar kepada murid-murid, dalam membina komunikasi
dan tingkah laku yang terarah. Berdasarkan kepada pernyataan
Moreno dalam Darmawani (2017), “Psikodrama bertujuan
membantu individu atau kumpulan individu bagi mengatasi
masalah-masalah peribadi dengan cara menggunakan aktiviti
yang dinyatakan pada hasil penyelidikan.” Dengan cara
ini mereka dapat mengungkapkan perasaan dan konflik
emosi seperti kemarahan, rasa bersalah dan kesedihan yang
membelenggu diri mereka.

Aktiviti psikodrama atau drama terapi yang telah
dilaksanakan bersama murid-murid Sekolah di Kuala
Lumpur bertujuan membantu mereka untuk membina
mental hygiene supaya dapat meningkatkan pemahaman yang
baru dalam persekitaran mereka. Daripadanya, penyelidik
berhasil membantu membina rasa empati yang tinggi di
kalangan mereka. Selain itu juga, aktiviti psikodrama telah
memperlihatkan murid-murid memperolehi kelegaan dalam
diri mereka sendiri. Hal ini membawa mereka dapat mengenali
punca-punca yang menjadikan diri mereka merasa rendah
diri apabila berada di kalangan rakan sebaya dan mempunyai
masalah dalam pembelajaran serta sosial. Sehubungan dengan
itu, dalam pernyataan HM Tuah (2010), peringkat antara
enam hingga 12 tahun ialah satu fasa pembentukkan akan
berkembang seperti membentuk bangunan. Kerana pada
peringkat ini merupakan fasa membina rangka dimana kanak-
kanak mula terdedah kepada dunia yang luas. Melalui fasa
ini juga, kanak-kanak akan membina dan memperkukuhkan
tanggapan terhadap dirinya yang dibina daripada awal.

Oleh hal yang demikian, pihak bertanggungjawab perlu
mengambil berat bagi menganjurkan aktiviti-aktiviti yang
berkaitan dengan psikodrama. Ini bertujuan mendapatkan
keseimbangan pencapaian akademik dan kesenian di sekolah-
sekolah. Melalui psikodrama juga dapat melahirkan individu
yang lebih peka terhadap kemanusiaan dan modal insan sejajar
dengan meraih kecemerlangan akademik yang membanggakan
menerusi pembangkitan fungsi jasmani yang kukuh, emosi
yang stabil, rohani yang teguh, intelek yang luas dan sosial
yang murni. Sebagai penyelidik, mencadangkan supaya seni
dikembalikan ke dalam sistem pendidikan dan menjadikan ia
salah satu subjek wajib lulus. Malah, para pendidik juga perlu
terbuka dan terdidik dalam menggunakan teknik-teknik yang
ada dalam psikodrama antaranya seperti membuka ruang untuk
sest storytelling dan sesi sharing 10 minit sebelum tamatnya kelas.

Kesimpulan dan Cadangan

Kesan perubahan zaman yang lebih mencabar telah memberi
impak yang luar biasa bagi tumbesaran kanak-kanak khususnya
di era pandemik yang pernah berlaku sejak tahun 2021. Kanak-
kanak dan dewasa telah mendapat kesan darinya dimana aktiviti
luar dan bersemuka telah disekat dan masa bersosial menjadi
kurang. Setiap individu dari kanak-kanak hingga ke dewasa
terlalu sibuk dengan gajet masing-masing dan menjadikan ia
sebagai satu medium utama komunikasi. Dalam menuju ke era
“endemik,” penyelidik merasakan kaedah drama sebagai salah
satu terapi yang amat berkesan kerana ia melibatkan murid
dan guru menjadi aktif dalam mencipta kreativiti melalui
teknik drama atau teater yang memerlukan aktiviti sosial dari
proses pembinaan idea sehingga hasil persembahan. Antara
teknik-teknik yang telah dilaksanakan oleh penyelidik dalam
pembentukan nlerpersonal relationship adalah technic doubling,
speech/storylelling, projective dan sharing session. Oleh itu, perubahan
individualistik yang pernah berlaku semasa pandemik perlu
ditukar kepada dua hala komunikasi dan berkerjasama. Melalui
drama terapi, dapat mendidik dan membimbing murid untuk

iJACH 9.indd 158 @ 12/12/2023 9:33:17 PG



®

Aplikasi Drama Terapr: Pendekatan Terhadap Kanak-kanak dalam Membina Kesedaran Mental Hygiene

berkomunikasi secara sedar yang menekankan unsur-unsur
seperti kelakuan, kesan emosi dan pemikiran yang lebih terbuka.
Kajian dan aktiviti yang dilakukan ini bertujuan untuk mencari
solusi terhadap permasalahan yang dihadapi oleh murid sama
ada dari dalaman atau luaran murid itu sendiri.

Penutup

Menurut C. Winslow melalui Maclennan (1987), “Kebersihan
mental di Kanada muncul pada dekad kedua abad ini selama
satu masa yang disebut “masa kejayaan kesithatan awam.”
Namun, pergerakan kebersihan mental hanya bertumpu pada
bidang saintifik dan kajian jiwa. Dalam mendalami ilmu kajian
jiwa, para ilmuwan perlu menggunakan beberapa teknik
yang tidak hanya tertumpu pada satu bidang sahaja kerana
ia melibatkan hal-hal perkembangan tumbesaran, jiwa dan
mental manusia. Oleh hal yang demikian, para ilmuwan perlu
yakin dan mahir dalam membantu murid atau kanak-kanak
khususnya cara untuk bersama-sama melibatkan diri melalui
terma “aksi dan reaksi” dalam mendalami isu-isu yang dihadapi
setiap individu. Tidak semua individu yang dapat berkongsi
rasa secara sedar atau secara langsung. Mereka memerlukan
beberapa aktiviti untuk menggambarkan situasi perasaan yang
dihadapinya.

Penyelidik melihat isu ini sebagai asas penting untuk
pencegahan kesihatan mental yang merundum. Penyelidik tidak
menafikan bahawa kandungan dalam buku teks Pendidikan
Kesihatan sekolah rendah tahap dua adalah tertakluk kepada
kebersihan mental. Tetapi penyelidik melihat pengajaran dan
pembelajaran di dalam bilik darjah kurang insentif untuk
murid mengenali, mengetahui dan memahami maksud sebenar
kebersthan mental. Pendekatan drama terapi merupakan
kaedah pengajaran terhadap murid bagi meningkatkan
kemahiran mereka dalam ilmu amali kebersihan mental kerana
teori dan amalan ini perlu diseimbangkan agar murid dapat
menyelesaikan sesuatu masalah yang perlu ditangani dengan

menggunakan pemikiran yang sihat (kognitif). Penyelidik
melihat, kesedaran daripada ibu bapa dan masyarakat sekeliling
juga penting dalam membantu murid pada usia 10 hingga
12 tahun membina asas jati dirt melalui kebersthan mental
yang akan menyumbang kepada kehidupan yang lebih sihat
(evaluatif). Melalui ini, penyelidik turut mengaplikasikan drama
terapi sebagai platform untuk mereka belajar dalam persekitaran
yang harmoni dan boleh dilaksanakan (emotif).

Pihak sekolah juga perlu mengambil inisiatif’ yang berkesan
untuk melihat kecemerlangan murid dalam pemikiran kreatif
dan tingkah laku yang sihat ke arah pembentukan sahsiah yang
baik. Akhir sekali, penyelidik mengharapkan tumbesaran diri
murid dilihat dan dikaji dari awal agar kita dapat melihat punca
yang menyebabkan berlaku gejala tidak sihat dikalangan murid.
Kebersihan mental mampu menghalang kesihatan mental dan
drama terapt mampu membina kemahiran baharu yang akan
mengubah minda mereka. Kajian ini berdasarkan keperluan
asas yang sangat penting dan memerlukan perhatian dari semua
pihak bagi menyuntik asas kognitif sebagai pemangkin semangat
murid-murid dalam pembelajaran akademik mahupun sosial.

